
Shivaproktam Dakshinakailasamahimavarnanam

శివప్రోక్తం   దక్షిణకైలాసమహిమవర్ణనమ్ 

- శివపార్తవతీసంవాదే -

శివ ఉవాచ -

శివే దక్షిణకైలాసో  విలాసస్యాశ్రయో  మమ ।
స యథోత్తరకంలాసస్తథైవ  సుఖదః సదా ॥ ౧॥
సువర్ణముఖరీ  నామ నదీ తత్రాస్తి   శోభనా ।
యత్తీర్థస్నానమాత్రేణ   ముచ్యతే సర్వకిల్బిషేః ॥౨॥
తత్తీరే కోటిశః సన్తి బిల్వవృక్షా మనోహరాః ।
అఖణ్డబిల్వపత్రాణి   రాజన్తే యత్ర కోటిశః ॥ ౩॥
సువర్ణముఖరీతీరే  బహవః సన్తి శాఙ్కరాః ।
తే సర్వే నియతాహారా భస్మోద్ధూలితవిగ్రహాః   ॥ ౪॥
శివపూజారతాః సర్వే నిరీహా నిర్మలాశయాః ।
శివనామైకనిరతాస్త్యక్తభోగా   నిరాకులాః ॥ ౫॥
ధ్యాయన్తి తే మహాదేవం మామనాద్యన్తమవ్యయమ్ ।
నిష్కలం నిర్గుణం  శాన్తం శివమక్షరమచ్యుతమ్ ॥౬॥
సర్వాధారమనాధారం విదిత్వా మాం వసన్తి తే ।
తత్ర త్యక్తతనుర్మర్త్యః  కీటో వా మశకోఽథవా ॥ ౭॥
భుక్త్వా భోగాన్యథాకామం మత్స్వరూపం ప్రయాతి  చ ।
తత్రాస్తి   పర్వతః కశ్చిత్స మదాత్మక ఏవ హి ॥౮॥
స తు లిఙ్గమయో యస్మాల్లిఙ్గాకారః   స పర్వతః ।
తస్య శైలస్య  విధివద్వైశాఖే  మాఘమసి వా ॥౯॥
కృత్వా ప్రదక్షిణం  సమ్యగ్బ్రహ్మహత్యా విముచ్యతే ।
కర్పూరగౌరం తల్లిఙ్గం   పశ్చిమాభిముఖం సదా ॥ ౧౦॥
వర్ణాన్తరం   ప్రతియుగం  తస్య లిఙ్గస్య  జాయతే ।

విష్ణుబ్రహ్మాదయో   దేవా సతతం శివపూజకాః ॥ ౧౧॥
తల్లిఙ్గమతియత్నేన   పూజయన్తి ముముక్షవః ।
సువర్ణముఖరీతార్థే  స్నాత్వా సమ్యగ్థావిధి  ॥ ౧౨॥
అశేషపాపనిర్ముక్తా భవిష్యన్తి న సంశయః ।
స్నాత్వా తత్ర విధానేన పితౄన్సన్తర్ప్య వారిణా ॥ ౧౩॥
అన్నాదిభిశ్చ సన్తర్ప్య సర్వపాపైః  ప్రముచ్యతే  ।
తత్తీరే శ్రాద్ధకరణా   పితౄణామృణబన్ధనాత్  ॥ ౧౪॥
ముచ్యతే మనుజః సద్యః పద్మపత్రమివామ్భసా  ।
తత్ర స్నాత్వా విధానేన స్వశక్త్యా శివయోగినే ॥ ౧౫॥
దేయం సువర్ణం  యత్నేన మత్ప్రీత్యర్థమతన్ద్రితైః    ।
భోజనీయః ప్రయత్నేన  శివయోగీ యథాసుఖమ్ ॥ ౧౬॥
స దుగ్ధపరమాన్నాద్యైర్యథేష్టం    ఘృతమిశ్రితైః   ।
శివక్షేత్రమిదం  యస్మాదత ఏవాత్ర శాఙ్కరాః ॥ ౧౭॥
భోజనీయాః ప్రయత్నేనం  తోషణీయా ధనాదిభిః ।
ఏకస్మిన్భోజితే శైవే  భోజితాః కోటిశో ద్విజాః ॥ ౧౮॥
యతః శైవముఖద్వారా  భుజ్యతే గిరిజే మయా ।
పరన్తు శుద్ధయా  భక్త్యా వినయేన విచక్షణైః  ॥ ౧౯॥
భోజ్యతే యది శైవేన్ద్రస్తదా    తద్భుజ్యతే మయా ।
శివయోగిని సన్తుష్టే సన్తుష్టోఽస్మ్యహమమ్బికే  ॥౨౦॥
శివయోగిస్వరూపేణ సఞ్చరామ్యహమేవ హి ।
శివక్షేత్రేషు  సర్వేషు పూజ్యా హి శివయోగినః ॥౨౧॥
అహం తు పూజితః సత్యం శివయోగిని పూజితే ।
తత్రాద్రకృత్తికాయోగే    సన్ధ్యాయామష్టమీదినే   ॥౨౨॥
సమ్పూజ్యం మాం బిల్వపత్రైర్బ్రహ్మహత్యా  విముచ్యతే ।
వైశాఖపౌర్ణమాస్యాం   యః సమ్పూజయతి తత్ర మామ్ ॥౨౩॥
వ్యతీపాతేన యుక్తాయాం స మోక్షమధిగచ్ఛతి ।
యోమాం బిల్వదలఁస్తత్ర  కోమలః పూజయిష్యతి ॥౨౪॥

స సద్య ఏవ సంసారాన్ముక్తో భవతి సర్వథా ।
శేషః ప్రత్యహమాగత్య  తత్ర రత్నైర్మనోహరైః   ॥౨౫॥
తదేవ లిఙ్గమమలం  సమ్పూజయతి సాదరమ్ ।
అత్యుత్తమైర్లక్షరత్నైర్భక్త్యా    ప్రీత్యాఽన్వహం  ముదా ॥౨౬॥
తత్ర కశ్చిద్గజో  నిత్యం నియమేనైవ  సాదరమ్ ।
తుణ్డేన  జలమానీయ ముదామామభిషిఞ్చతి ॥౨౭॥
తతశ్చ బిల్వపత్రాణి  భక్త్యాదాయ స్వశుణ్డయా  ।
మామయతి యత్నేన పుష్పైర్నానావిధైరపి   ॥౨౮॥
అయం యదా సమాయాతి మత్పూజార్థమిహ  ద్విప ।
తత్పూర్వం ఫణిరాడ్రత్నైః   పూజాం కృత్వా స గచ్ఛతి ॥౨౯॥
తాని రత్నాని దృష్ట్వాఽయం  హస్తీ గ్రావాభిశఙ్కయా  ।
దూరీకరోతి యత్నేన సకోపః సత్వరం శివే ॥ ౩౦॥
ఏవం ప్రత్యహమేవాయం  రత్నాని విమలాన్యపి ।
దూరీకృత్వైవ  బిల్వైర్మాం  పూజయామాస భక్తితః ॥ ౩౧॥
గజస్య చేష్టితం  దృష్ట్వా  విస్మితో భుజగేశ్వరః ।
కేన దూరీకృతాన్యేతద్రత్నాని  వివిధాన్యపి ॥ ౩౨॥
ఏవం విచిన్తయన్భూరి శేషః శోకవశం గతః ।
శివపూజావిధానే యత్పాతకం సముపార్జ్యతే  ॥ ౩౩॥
తత్కృతే దుఃఖలేశోఽపి కస్య వా నోపజాయతే ।
ఇత్థం  విచిన్త్య భూయోఽపి రత్నైర్నానావిధైః   ఫణీ ॥ ౩౪॥
పూజయిత్వా చ మాం భక్త్యా యాతి లోకం స్వకం పునః ।
ఏవమేవ సమాగత్య పూజయిత్వా పునః పునః ॥ ౩౫॥
సయాత్యాయాతి సతతం పునరాయాతియాతి చ ।
ఉభాభ్యాం హస్తినాగాభ్యామేవమన్వహమాదరాత్ ॥ ౩౬॥
లిఙ్గరూపే  మయి ప్రీత్యా  పూజా విరచితా ముహుః ।
తతః కదాచిత్సఫణీ పూజాం కృత్వా ప్రయత్నతః  ॥ ౩౭॥
కోఽయమాయాతి తం ద్రక్ష్యే  నూనమద్యేతి తస్థివాన్  ।
శివపూజావిహన్తారం నిహనిష్యామి తత్త్వతః ॥ ౩౮॥

దేవో వా మానుషో వాస్తు యో వా కో వాభవత్వయమ్ ।
ఇతి నిశ్చిత్య నాగేన్ద్రః  క్వచిత్కోణే నిలీయ సః ॥ ౩౯॥
తస్థౌ తదా ద్విపేన్ద్రోఽపి  పూజార్థం  సముపాగతః ।
ద్విపోఽపి తాని రత్నాని వ్యపనీయ స్వశుణ్డయా  ॥ ౪౦॥
బిల్వపత్రైః  ప్రసూనైశ్చ   పూజాం కర్తుం ప్రచక్రమే   ।
ద్విపస్తస్మిన్దినే  భూయో బిల్వపత్రాణ్యుపాహరత్  ॥ ౪౧॥
పూజయామాస మాం భక్త్యా శివమేకమనామయమ్ ।
తమేవం వీక్ష్య నాగేశః సత్వరం సూక్ష్మరూపధృక్ ॥ ౪౨॥
తద్దన్తితుణ్డద్వారేణ    శిరోమధ్యం జగామ సః ।
తతస్తద్దంశితో  దన్తీ ద్వారస్తమ్భే శిలామయే ॥ ౪౩॥
శిరః సఙ్ఘర్షయామాస   సక్రోధం  క్రోధసంయుతః  ।
తతః సఙ్ఘర్షణేనైవ    స్ఫుటితం తచ్ఛిరస్తదా ॥ ౪౪॥
నిర్జగామ  తతో భోగీ నాగేన్ద్రశిరసస్తదా  ।
తతో విషార్దితో  దన్తీ మృతో భూమౌ పపాత చ ॥ ౪౫॥
పతితే దన్తివర్యేఽస్మిన్నాగే చ గతజీవితే ।
ప్రాదురాస  తదా దేవి సద్యోఽహం లిఙ్గమధ్యతః  ॥ ౪౬॥
జీవయామాస తౌ చోభౌ భక్తినిష్ఠౌ మయి ప్రియే  ।
స్తుతస్తాభ్యాం తతో యత్నాత్ భక్తిపూర్వం సురేశ్వరి ॥ ౪౭॥
వరోఽపి వవ్రేం  యత్నేన తదాయం పరమోత్తమః ।
ఉభయోరపి నామ్నేదం లిఙ్గం  ప్రఖ్యాతిమేత్వితి  ॥ ౪౮॥
నామానువృత్తిరస్త్వీశ  పృథివ్యామావయోః సదా ।
ముక్తిస్త్వద్దర్శనాదేవ   భవిష్యత్యద్య సర్వథా ॥ ౪౯॥
ఇత్యుక్తం తద్వచః శ్రుత్వా  వరో దత్తస్తదా  శివే ।
తయోర్ముక్తిరభూద్దేవి  మత్సాక్షాత్కారతస్తతః ॥ ౫౦॥
॥ ఇతి శివరహస్యాన్తర్గతే  శివప్రోక్తం   దక్షిణకైలాసమహిమవర్ణనం   సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౯ । ౧-౫౦॥

- .. shrIshivarahasyam ugrAkhyaH saptamAMshaH . adhyAyaH 19 . 1-50 ..

Notes:

Śiva శివ describes to Pārvatīపార్వతీ about His yet another Residence i.e. Dakṣiṇa Kailāsa

దక్షిణ కైలాస  that has the River Suvarṇamukharīసువర్ణముఖరీ  with multitudes of Bilva

Trees బిల్వవృక్షాః along its banks that are home to several Śāṅkara-s శఙ్కరాః (Devotees
of Saṅkara శఙ్కర) who are always immersed in His dhyanaధ్యాన.
He mentions the mountain that is shaped like a Śivaliṅga శివలిఙ్గ , that should be visited

variously in the month of Vaiśākha వైశాఖ  and Māghaమాఘ. There is a Śivaliṅga శివలిఙ్గ
there, that is as white as camphor కర్పూరగౌరమ్ that is west facing పశ్చిమాభిముఖమ్.

Śiva శివ mentions the merits of appeasing ŚivaYogin-s శివయోగినః there by several

means, as a Way to Appease Him. He highlights about His worship there during Ārdrā

Krittikā Yoga ఆర్ద్రాకృత్తికాయోగ   on evening of Aṣṭamī అష్టమీ ; and, on Vaiśākha

Pūrṇimā వైశాఖ  పూర్ణిమా .

Śiva శివ narrates the story of the Elephant and the Serpent, who used to conduct worship

at the Śivaliṅga శివలిఙ్గ in their own way, feeling upset at the other’s offerings. The Serpent
finds out that it is an Elephant who removes the offerings that he makes, upon which both

end up killing each other in a fight that ensues. Śiva శివ appears out of the Śivaliṅga శివలిఙ్గ
and restores the lives as well as Grants Liberation (Muktiముక్తి) to both.
The story pertains to the temple KālaHastīśvaraకాలహస్తీశ్వర, as described further in the
Chapter 19.

